
GOUVÈNÈ HOCHUL ANONSE TWAZYÈM OGMANTASYON KONSEKITIF NAN 

ENSKRIPSYON ETIDYAN YO NAN INIVÈSITE VIL NOUYÒK  
  

Enskripsyon an ogmante 3.8% konpare ak ane pase a, sa ki sitou soti nan yon 
ogmantasyon 7% nan kolèj kominotè CUNY yo  

  
Prèske 6,000 adilt k ap aprann enskri nan inisyativ Gouvènè a pou kolèj kominotè 

gratis nan domèn etid ki gen gwo demann  
  

  
Gouvènè Kathy Hochul te anonse jodi a ke enskripsyon nan Inivèsite Vil Nouyòk (City 
University of New York, CUNY) te ogmante pou twazyèm ane konsekitif. Rezilta yo, ki 
baze sou ogmantasyon nan kolèj kominotè CUNY yo, reflete efò Gouvènè Hochul pou 
elaji aksè nan edikasyon siperyè atravè inisyativ enskripsyon ki vize epi atravè inisyativ 
kolèj kominotè gratis Gouvènè a, CUNY Reconnect, ki bay kou gratis, frè, liv ak 
materyèl pou adilt k ap aprann ki gen laj 25 rive 55 an pou yo jwenn premye diplòm 
kolèj yo nan yon pwogram ki gen gwo demann. Depi Eta a te kòmanse inisyativ sa a ete 
sa a, 5,877 Nouyòkè te enskri nan pwogram nan.  
  
"Enskripsyon nan CUNY ap ogmante kòm rezilta envestisman istorik nou yo nan kolèj 
kominotè gratis ak CUNY Reconnect –– k ap ranpli twou vid ki genyen nan edikasyon 
an pou plizyè milye Nouyòkè epi k ap ba yo zouti pou yo rive atenn anbisyon yo," 
Gouvènè Hochul te deklare. "Lè nou bay aksè a yon edikasyon abòdab, ki gen bon 
kalite, n ap bay lidè lavni yo chans pou yo rive atenn tout potansyèl yo epi n ap louvri 
pòt ki benefisye tout Nouyòkè yo."  
  
Enskripsyon pou semès otòn 2025 la ogmante 3.8 pousan konpare ak ane pase a, sitou 
gras ak yon ogmantasyon sèt pousan nan tout kolèj kominotè CUNY yo. Tout sèt kolèj 
kominotè CUNY yo te anrejistre ogmantasyon semès sa a. An total, Inivèsite a te akeyi 
9,000 elèv anplis ane sa a.  
  
Depi otòn 2022, enskripsyon total la ogmante nèf pousan, ak prèske 21,000 elèv anplis 
ki enskri nan kolèj CUNY yo. Chif pou otòn 2025 yo montre enskripsyon total la apeprè 
247,000.  
  
Rektè CUNY, Félix V. Matos Rodríguez, te deklare, "Ogmantasyon enskripsyon nan 
CUNY se prèv demann k ap ogmante pou yon edikasyon ki gen bon kalite ak abòdab. 
Pwogrè sa a posib grasa envestisman kontinyèl Gouvènè Hochul ap fè pou siksè elèv 

Nouyòk yo. Ansanm, n ap louvri pòt pou elèv atravè Nouyòk pou yo pwofite tout sa 
CUNY gen pou ofri."  
  
Ogmantasyon enskripsyon nan kolèj kominotè ane sa a ranfòse grasa premye siksè 
inisyativ Gouvènè Hochul la pou kolèj kominotè gratis la, CUNY Reconnect. Borough of 
Manhattan Community College, Bronx Community College, ak Queensborough 
Community College se lekòl ki te soutni plis elèv CUNY atravè pwogram Gouvènè a, epi 
chak te akeyi plis pase 1,000 elèv.  
  
CUNY te patisipe nan kanpay Mwa Aplikasyon Kolèj Eta Nouyòk Gouvènè Hochul la, ki 
anile frè aplikasyon yo, pou twazyèm ane konsekitif la, pou elèv ki nan lekòl segondè 
atravè Eta Nouyòk soti 10 novanm rive 21 novanm. Nan mwa oktòb pase a, CUNY te 
lanse twazyèm edisyon lèt rekritman li a, "Byenvini nan CUNY", yo te voye bay tout elèv 
dènye ane segondè k ap gradye nan Lekòl Piblik Vil Nouyòk (NYC Public Schools, kote 
frè aplikasyon yo te anile separeman pou yo soti 27 oktòb rive 21 novanm. Ane sa a, 
pou premye fwa, yo te voye lèt yo pa imèl dirèkteman bay prèske 70,000 elèv dènye 
ane ak fanmi yo.  
  
Nan bidjè adopte pou ane fiskal 2026 la poukont li, sipò Eta Nouyòk pou CUNY te 
genyen ladan 169 milyon dola nan nouvo sipò operasyonèl eta a ak 537 milyon dola 
nan sipò kapital. Envestisman espesifik yo nan bidjè a genyen ladan l:  

• 130 milyon dola nan ogmantasyon èd operasyonèl pou kolèj siperyè ak lekòl 
CUNY yo, pou sipòte etidyan yo epi atire ak kenbe pi bon pwofesè ak anplwaye 
yo.  

• 113 milyon dola pou soutni enstalasyon rechèch CUNY yo epi ranfòse pozisyon 
Inivèsite a kòm yon gwo fasilitatè rechèch ki sèvi byen piblik la.  

• Adopsyon inisyativ kolèj kominotè gratis Gouvènè Hochul lan, CUNY Reconnect, 
pou adilt ki gen 25-55 ane san diplòm ki chwazi pousuiv yon diplòm nan yon 
domèn ki gen gwo demann.  

• 8 milyon dola pou CUNY ASAP ak ACE, yon pwogram reyisit etidyan yo replike 
atravè tout peyi a, pou sipòte oryantasyon akademik ak pwofesyonèl, sibvansyon 
pou frè lekòl, liv, ak depans transpò etidyan yo.  

  
Aplikasyon CUNY pou admisyon pou otòn 2026 lan ouvri. Elèv ki enterese yo ka aprann 
plis sou kijan pou aplike nan CUNY epi kòmanse aplikasyon an sou entènèt nan: 
cuny.edu/learnmore.  

